
1. Жалпы жоболор
1.1. Жогорку кесиптик билим берүүнүн 550001 – Мамлекеттик тил кыргыз тилинде окутулбаган билим берүү мекемелеринде адистиги боюнча ушул Мамлекеттик билим берүү стандарты "Билим берүү жөнүндө" Кыргыз Республикасынын Мыйзамына жана Кыргыз Республикасынын Министрлер Кабинети билим берүү жаатындагы аныктаган тартипте башка ченемдик укуктук актыларына ылайык, Кыргыз Республикасынын билим берүү жаатындагы ыйгарым укуктуу мамлекеттик органы тарабынан иштелип чыккан жана Кыргыз Республикасынын Министрлер Кабинети аныктаган тартипте бекитилген.
Бул Мамлекеттик билим берүү стандартын аткаруу адистикти даярдоо боюнча кесиптик билим берүү программаларды ишке ашыруучу бардык ЖОЖдор үчүн менчигинин түрүнө жана ведомстволук таандыктыгына карабастан милдеттүү болуп эсептелет.
1.2. Терминдер, аныктамалар, белгилөөлөр, кыскартуулар 
Ушул Жогорку кесиптик билим берүүнүн мамлекеттик билим берүү стандартында "Билим берүү жөнүндө" Кыргыз Республикасынын Мыйзамына жана жогорку кесиптик билим берүү жаатындагы Кыргыз Республикасы катышуучу болгон мыйзам чегинде белгиленген тартипте күчүнө кирген эл аралык келишимдерге ылайык терминдер жана аныктамалар пайдаланылат:
- негизги билим берүү программасы - максаттарды, күтүлүүчү натыйжаларды, даярдоонун тийиштүү багыты боюнча билим берүү процессин ишке ашыруунун мазмунун жана уюштурулушун регламенттөөчү окуу-методикалык документтердин жыйындысы;
- даярдоонун багыты -  ар түрдүү профилдеги, фундаменталдуу жалпы даярдоо негизиндеги интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;
- профили - негизги билим берүү программасынын конкреттүү бир түргө багытталышы жана (же) кесиптик иш  объекти;
- компетенция – окуучунун аныкталган бир чөйрөдө майнаптуу жана жемиштүү иштөөсү үчүн зарыл болгон билими жагынан даярдоого карата алдын ала коюлган социалдык талап (ченем) 
- кредит (зачеттук бирдик) - негизги кесиптик билим берүү программасынын эмгек сыйымдуулугунун шарттуу өлчөмү;
- окутуунун натыйжалары - негизги билим берүү программасы/модулу боюнча окуунун натыйжасында ээ болгон компетенциялар.
- жалпы илимий компетенциялар – кесиптик иштин бардык түрлөрү (же көпчүлүгү) үчүн жалпы болуп саналган мүнөздөмөлөрдү билдирет: окуу, талдоо жана синтез кылуу ж.б. жөндөмдүүлүк;

- инструменталдык компетенция -  когнитивдик жөндөмү, идеяларды жана ойлорду түшүнүү жана пайдалана билүү жөндөмдөрүн камтыйт; методологиялык жөндөм, айлана-чөйрөнү түшүнүү жана башкаруу, убакытты уюштуруу, окуунун стратегияларын түзүү, чечимдерди кабыл алуу жана проблемаларды чече билүү жөндөмү; технологиялык жөндөм, техниканы пайдалана билүүгө, компьютерди билүүгө жана маалыматтык башкарууга байланышкан жөндөмдөр; лингвистикалык жөндөмдөр, коммуникациялык компетенция;
- социалдык-инсандык жана маданий компетенциялар – ой-сезимдерин жана мамилесин билдирүүгө, сын көз менен ой жүгүртүүгө жана өзүнө баа бере билүүгө байланышкан жеке сапаттар, ошондой эле социалдык өз ара байланыш жана кызматташуу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр;
- Кесиптик стандарт - кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсыл уюмда болсо да өзүнүн ордун татыктуу ээлеши үчүн кызматкерде болушу милдеттүү болгон квалификациянын сапаттык деңгээлин баяндаган негиз түзүүчү документ.
1.3. Кыскартуулар жана белгилөөлөр 
Ушул Мамлекеттик билим берүү стандартында төмөндөгү кыскартуулар колдонулат:
МББС - Мамлекеттик билим берүү стандарты;
ЖКББ - жогорку кесиптик билим берүү;
НББП - негизги билим берүү программасы;
ОМБ - окуу-методикалык бирикме;
НББП ОСЦ - негизги билим берүү программасынын окуу сабактарынын цикли;
ЖИК - жалпы илимий компетенциялар;
ИК - инструменталдык компетенциялар;
КК - кесиптик компетенциялар;
СИЖМК - социалдык-инсандык жана жалпы маданий компетенциялар.
2. Колдонуу тармагы
2.1. Ушул Жогорку кесиптик билим берүүнүн ушул мамлекеттик билим берүү стандарты 550001 – Мамлекеттик тил кыргыз тилинде окутулбаган билим берүү мекемелеринде адистиги боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысын туюндурат  жана окутуу, уюштуруу-методикалык документтерди иштеп чыгуу, Кыргыз Республикасынын аймагында тийиштүү адистик боюнча лицензиясы бар менчигинин түрүнө жана ведомстволук таандыктыгына карабастан бардык жогорку кесиптик билим берүү уюмдарынын (мындан ары – ЖОЖдор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп эсептелет.
2.2. Ушул ЖКББ МББСын 550001 – Мамлекеттик тил кыргыз тилинде окутулбаган билим берүү мекемелеринде адистиги   боюнча негизги пайдалануучулар төмөнкүлөр болуп саналат:
- ЖОЖдордун администрациясы жана илимий-педагогикалык курамы (профессордук-окутуучулук курам, илимий кызматкерлер), өздөрүнүн ЖОЖдорундагы ошол багыт жана даярдоонун деңгээли боюнча илимдин, техниканын жана социалдык чөйрөнүн жетишкендиктерин эсепке алып, негизги кесиптик билим берүү программаларын иштеп чыгуу, натыйжалуу ишке киргизүү жана жаңылоо үчүн жооптуу адамдар;
- ЖОЖдун даярдоонун ошол багытындагы негизги билим берүү программасын өздөштүрүү боюнча өзүнүн окуу ишин натыйжалуу ишке ашыруу үчүн жооптуу студенттер;
- тийиштүү кесиптик иш чөйрөсүндөгү адистердин жана иш берүүчүлөрдүн бирикмелери;
- Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгууну камсыз кылуучу окуу-усулдук бирикмелер жана кеңештер;
- жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;
- аткаруу бийлигинин жогорку кесиптик билим берүү системинде мыйзамдардын сакталышына көзөмөлдөө камсыз кылуучу, жогорку кесиптик билим берүү чөйрөсүндө сапатка көзөмөлдү жүзөгө ашыруучу ыйгарым укуктуу мамлекеттик органдары, билим берүү программаларын жана уюмдарын аккредитациялоочу агенттиктер
2.3. Абитуриенттердин даярдыгынын деңгээлине талаптар.
2.3.1. "Адис" квалификациясындагы жогорку кесиптик билим алууга талапкер абитуриенттин билим деңгээли - жалпы орто билим же кесиптик орто (же кесиптик жогорку) билим.
2.3.2. Абитуриенттин жалпы орто билими же кесиптик орто (же кесиптик жогорку) билими тууралуу мамлекеттик үлгүдөгү документи болушу керек.
3. Даярдоонун багыттарынын жалпы мүнөздөмөсү
3.1. Кыргыз Республикасында 550001 – Мамлекеттик тил кыргыз тилинде окутулбаган билим берүү мекемелеринде адистигиндеги «мугалим» квалификациясы боюнча төмөнкүлөр ишке ашырылат:
- адистикти даярдоо боюнча ЖКББ НББ
Адистикти даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "адис" квалификациясын ыйгаруу менен жогорку билими тууралуу диплом берилет.
Адистиктин алкагында ЖКББ НББП профилдери ЖОЖ тарабынан квалификациянын (эгер болсо) тармактык/сектордук алкактарынын негизинде аныкталат.
3.2. (Окуунун ченемдик мөөнөттөрү, ЖКББ НББП өздөштүрүүнүн кредиттердеги жалпы эмгек сыйымдуулугу көрсөтүлөт).
Жалпы орто же кесиптик орто билим базасында күндүзгү окуутуу формасында 550001 – Мамлекеттик тил кыргыз тилинде окутулбаган билим берүү мекемелеринде адистиги  боюнча ЖКББ НББП өздөштүрүүнүн ченемдик мөөнөтү 5 жылдан кем эмес убакытты түзөт.
Окутуунун күндүзгү-сырткы (кечки) жана сырткы формалары боюнча, ошондой эле окутуунун ар түрдүү формалары айкалыштырылган учурларда адистик боюнча ЖКББ НББП өздөштүрүү мөөнөттөрү ЖОЖ тарабынан күндүзгү окутуу формасында белгиленген ченемдик мөөнөткө карата алты айдан бир жылга чейин көбөйтүлөт.
Тиешелүү профилдеги кесиптик орто билими же жогорку билими бар адамдарга адистик боюнча тездетилген программалар менен ЖКББ НББПны өздөштүрүүгө укук берилет. Тездетилген программаларды ишке ашырууда окуу мөөнөтү башка билим берүү программасы боюнча кесиптик орто билим жана (же) жогорку билим алууда студент өздөштүргөн (өткөн) өзүнчө дисциплиналар (модулдар) жана (же) өзүнчө практикалар боюнча окутуунун натыйжаларын толук же жарым-жартылай кайра аттестациялоонун (кайра зачет тапшыруунун) жыйынтыгы менен аныкталат.

Орто кесиптик билим берүү профилинин жогорку кесиптик билим берүү профилине шайкештиги ЖОЖ тарабынан өз алдынча аныкталат.

Орто кесиптик билим берүү базасында адистик боюнча ЖКББ НББП өздөштүрүү мөөнөттөрү күндүзгү окутуу формасында тездетилген программаларды ишке ашыруунун алкагында 5 жылдан кем эмес убакытты түзөт.

Билим алуунун формасына карабастан жеке окуу планы боюнча окутууда окуунун мөөнөтүн ЖОЖ өз алдынча аныктайт.

Ден соолугунун мүмкүнчүлүгү чектелүү адамдарды жеке окуу планы боюнча окутууда ЖОЖ мөөнөттүү билим алуунун тийиштүү формасы боюнча аныкталган убакытка салыштырмалуу узартууга укуктуу.
Адистик боюнча ЖКББ НББП өздөштүрүүнүн башка ченемдик мөөнөттөрү Кыргыз Республикасынын Министрлер Кабинети тарабынан белгиленет.
3.3. Жалпы орто же кесиптик билимдин базасында күндүзгү окуу формасында адистик боюнча НББПны өздөштүрүүнүн жалпы эмгек сыйымдуулугу 300дөн кем эмес кредитти түзөт.
Күндүзгү окуу формасы боюнча окуу жылындагы ЖКББ НББПнын эмгек сыйымдуулугу 60тан кем эмес кредиттке барабар.
Бир окуу семестринин эмгек сыйымдуулугу 30дан кем эмес кредитке барабар (окуу процесси эки семестрлик болуп курулган учурда).
Бир кредит студенттин окуу ишинин 30 саатына эквиваленттүү (анын ичинде анын аудиториялык, өз алдынча иштери жана аттестациянын бардык түрлөрү).
Күндүзгү-сырттан (кечки) жана сырттан окуу формалары боюнча НББПнын, ошондой эле окутуунун ар түрдүү формалары айкалышкан учурдагы эмгек сыйымдуулугу окуу жылында 48ден кем эмес кредитти түзөт.
3.4. ЖКББ НББПнын инсанды окутуу жана тарбиялоо жаатындагы даярдоонун  550001 – Мамлекеттик тил кыргыз тилинде окутулбаган билим берүү мекемелеринде адистиги   боюнча максаттары
3.4.1. ЖКББ НББПнын окутуу жаатындагы 550001 – Мамлекеттик тил кыргыз тилинде окутулбаган билим берүү мекемелеринде адистиги   боюнча максаты болуп төмөнкүлөр  эсептелинет:
      тандап алган ишкердиктин чөйрөсүндө ийгиликтүү иштеген, эмгек рыногунда социалдык ыкчамдыкка жана туруктуулукка түрткү берүүчү универсалдык жана адистик компетенцияларга ээ болгон,   гуманитардык, социалдык, экономикалык, математикалык жана табигый- илимий билимдеринин негизинде  кесиптик жогорку билимге (адистиктин деңгээлинде) эгедер, профессионалдык маселелерди чече алган  адисти даярдоо.
3.4.2. ЖКББ НББПнын инсанды тарбиялоо жаатындагы 550001 – Мамлекеттик тил кыргыз тилинде окутулбаган билим берүү мекемелеринде адистиги  боюнча максаты болуп төмөнкүлөр эсептелинет:
студенттердин максатка умтулуусун, уюшкандыктуулугун, эмгекке болгон сүйүүсүн, жоопкерчилигин, жарандык сапаттарын, коммуникативдүүлүгүн, толеранттыгын, жалпы маданиятынын жогорулатышын ж. б. ичине камтыган социалдык-жарандык сапаттарын өнүктүрүү  болуп эсептелет. 
3.5. Бүтүрүүчүлөрдүн кесиптик иш чөйрөсү.
Бүтүрүүчүлөрдү кесиптик иш чөйрөсү адистиги  боюнча төмөнкүлөрдү камтыйт: 550001 – Мамлекеттик тил кыргыз тилинде окутулбаган билим берүү мекемелеринде адистиги боюнча чөйрөсү төмөнкүлөрдү өзүнө камтыйт: билим берүү, социалдык жана илимий чөйрө.
Бүтүрүүчүлөрдүн билиминин жана алынган компетенцияларынын деңгээли кызматкердин квалификациясынын талаптарына ылайык келген шартта алар кесиптик иштин башка тармактарында жана (же) чөйрөлөрүндө кесиптик ишти жүзөгө ашыра алат.
  3.6. Бүтүрүүчүлөрдүн кесиптик ишмердүүлүгүнүн объектилери.
Бүтүрүүчүлөрдүн кесиптик ишмердүүлүгүнүн  550001 – Мамлекеттик тил кыргыз тилинде окутулбаган билим берүү мекемелеринде адистиги  боюнча объектилеринен болуп төмөнкүлөр эсептелинет: билим берүү процесси, билим берүү чөйрөсү, окуучулардын ишмердүүлүгү, жеке педагогикалык ишмердүүлүгү.
3.7. Бүтүрүүчүлөрдүн кесиптик ишмердүүлүгүнүн түрлөрү: окуу-тарбиялык, методикалык, социалдык-педагогикалык, уюштуруу-башкаруучулук, илимий-изилдөөчүлүк жана кесиптик өнүгүү. 
Негизинен бүтүрүүчү даярдалып жаткан кесиптик иштин анык түрлөрү кызыкдар иш берүүчүлөр менен бирдикте тийиштүү кесиптик стандарттын (эгер болсо) жогорку окуу жайы тарабынан иштелип чыгылчу анын билим берүү программасынын мазмунун аныкташы керек.
3.8. Бүтүрүүчүлөрдүн кесиптик ишмердүүлүгүнүн милдеттери. 
1.Окуу-тарбиялык ишмердүүлүктү уюштуруу:
-мектепке чейинки жана жалпы орто билим берүү стандартын ишке ашыруу;
-билим берүү процессин талапка ылайык пландаштыруу жана ишке ашыруу окуучулардын заманбап илимий технологиялык окууларын эске алуу менен (жетекчилик алдында)
 билим берүүнүн жыйынтыктарын прогноздоо, мониторинг жана окуудагы жетишкендиктерди баалоо;
   граждандык жана патриоттук ишенимдерди, толеранттуулукту окуучуларда баалуулук катары  калыптандыруу;
     билим берүү чөйрөсүндө тарбиялоо, окутуу, билим берүү жана өнүктүрүү максатына жетүү аракетинде жагымдуу шартты түзүү жана колдоо (класстын алкагында);
   окуучуларда рефлекске,өзүн өзү баалаганга,өзүн өзү өстүргөнгө калыптандыруу;
2.  Методикалык ишмердүүлүк:
   билим берүү программасын тандоо,конкреттүү билим берүү процессине ылайык (жергиликтүү шарт, балдардын өзгөчөлүгү)окуу-методикалык жактан педагогикалык рефлекстин негизинде  камсыздоо;
  окуу планына ылайык теманы жана программадагы бөлүмдөрдү эске алуу менен предмет боюнча окуу сабагын пландаштыруу;
   предмет боюнча окуучулардын проектик жана окуу-изилдөө  ишмердүүлүгүн  уюштуруу(предмет боюнча);
3.    Социалдык-педагогикалык ишмердүүлүк:
 окуучулардын социалдаштыруу жана профессионалдык өзүн аныктоого,өз алдынча кесипти тандоого шарт түзүү;
    педагогикалык процесстеги бардык субъектилердин жеке инсандык мамилелериндеги консруктивдик жана позитивдик жагдайларды өнүктүрүүгө шарт түзүү;
     окуучулардын ата-энелери менен бирдикте окутуу жана тарбиялоо процессин жакшыртуу;
4.   Уюштуруу-башкаруучулук ишмердүүлүк:
  билим берүү процессинде окуучулардын ден соолугун жана өмүр коопсуздугун коргоого шарт түзүү;
  пландаштыруу, мониторинг жана окуучулардын ишмердүүлүгүн демократиялык коомдун баалуулуктарынын негизинде баалоо: инклюзия, маданий өзгөчөлүк, социалдык укук;
  уюштуруу маданиятынын өзгөчөлүгүнө ылайык чечимдерди иштеп чыгуу жана кабыл алуу;
5.  Илимий-изилдөө ишмердүүлүгү:
  филологиялык билим берүү жаатында шартка ылайык түзүлгөн маселени чечүү максатында (жетекчилик үстүндө) прикладдык илимий-изилдөө ишмердүүлүгүн жүзөгө ашыруу;
  филологиялык билим берүү жаатында педагогикалык компетенцияны жакшыртуу максатында тажрыйбаны системалаштыруу;
  жүзөгө ашкан ишмердүүлүктүн профессионалдык рефлексин өткөрүү;
   өткөрүлгөн  профессионалдык рефлекстин негизинде өзүн- өзү өстүрүү маселесин коюу;
 рекомендацияларга ылайык өзүн- өзү профессионалдык өстүрүүнү пландаштыруу жана ишке ашыруу.    
4. НББПны ишке ашыруу шарттарына жалпы талаптар
4.1. Негизги билим берүү программасын ишке ашыруу шарттарына  жалпы талаптар
4.1.1. ЖОЖдор  адистик боюнча НББПны өз алдынча иштеп чыгышат.  НББП  Кыргыз Республикасынын адистик боюнча тийиштүү мамлекеттик билим берүү стандартынын негизинде  иштелип чыгат жана ЖОЖдун окумуштуулар кеңеши тарабынан бекитилет.
ЖОЖдор  илимдин, маданияттын, экономиканын, техниканын, технологиялардын жана социалдык чөйрөлөрдүн өнүгүүсүн эске алуу менен   5жылда бир жолудан кем эмес НББПны жаңылап туруусу милдеттүү.  Ал ЖОЖдо  билим берүү сапатынын кепилдигин  камсыздап,  төмөндөгү сунуштамаларда камтылат:
· бүтүрүүчүлөрдү  даярдоонун сапатын камсыздоо боюнча  стратегиялардын иштелмесинде;

· билим берүү программаларынын мониторинги, мезгилдик рецензиялоосунда;

· студенттердин билим жана шык деңгээлин, бүтүрүүчүлөрдүн компетенцияларын  объективдүү баалоо  процедураларын так макулдашылган критерийлеринин негизинде  иштеп чыгууда;

· окутуучулук курамдын сапатын жана компетенттүүлүгүн  камсыздоодо;

· ишке ашып жаткан бардык билим берүү программаларын, аларды пайдалануу натыйжалуулугунун көзөмөлүн, аны менен катар  окуп жаткандарды сурамжылоо аркылуу жетиштүү ресурстар менен камсыздоодо; 

· өзүнүн ишмердүүлүгүн (стратегиясын) баалоо үчүн  башка билим берүү мекемелери менен салыштыруу аркылуу  макулдашылган критерийлердин негизинде маал-маалы менен  өзүн-өзү текшерип турууда;

· өзүнүн ишмердүүлүгүнүн жыйынтыгы, пландары, инновациялары тууралуу коомчулукка маалымдап турууда.

4.1.2. Студенттерди  жана бүтүрүүчүлөрдү даярдоонун сапатын баалоо  алардын учурдагы, орто аралык жана жыйынтыктоочу мамлекеттик аттестациясын камтышы керек.  Баалоочу каражаттардын базасы ЖОЖ тарабынан иштелип чыгат жана бекитилет. 

Студенттерди  жана бүтүрүүчүлөрдү  аттестациялоого, бүтүрүүчү квалификациялык иштердин мазмунуна, көлөмүнө жана түзүмүнө коюлуучу талаптар ЖОЖдун бүтүрүүчүлөрүн жыйынтыктоочу мамлекеттик аттестациялоо жөнүндө жобону эске алуу менен аныкталат
4.1.3. НББПны иштеп чыгууда бүтүрүүчүлөрдүн социалдык-инсандык компетенцияларын  калыптандыруудагы ЖОЖдун мүмкүнчүлүктөрү аныкталыш керек (мисалы, социалдык өз ара аракетешүү, өзүн-өзү уюштуруу жана өзүн-өзү башкаруу, системалуу-ишмердүүлүк мүнөздөгү компетенциялар). ЖОЖ анын социалдык-маданий чөйрөсүн калыптандырып, инсандын ар тараптуу өнүгүшүнө зарыл  шарттарды түзүшү керек.
ЖОЖ окуу процессинин социалдык-тарбиялоо компонентинин  өнүгүшүнө көмөктөшүп, студенттердин өзүн-өзү башкаруусунун өнүгүшүн, студенттердин коомдук уюмдардын иштеринде катышуусун, спорттук жана чыгармачылык клубдарды, студенттик илимий коомдорду камтышы керек. 
4.1.4. ЖОЖдун НББПсы студенттин тандоосу менен  дисциплинаны камтышы абзел. Студенттин тандоосу боюнча  дисциплиналарды  түзүү тартибин ЖОЖдун Окумуштуулар кеңеши аныктайт. 
4.1.5. ЖОЖ студенттерге  окутуунун бардык программасын түзүүгө катышууга  реалдуу мүмкүнчүлүктөрдү камсыздап берүүгө милдеттүү.
4.1.6. ЖОЖ НББПны түзүүдө  студенттердин  укуктары жана милдеттери менен тааныштырып, студенттер тандап алган дисциплиналар алар үчүн милдеттүү экендигин, ал эми алардын суммалык эмгек көлөмү  окуу планында каралгандан аз болбошу  керек экендигин түшүндүрүүсү зарыл.
4.2. НББПны ишке ашырууда студенттин укуктарына жана милдеттерине жалпы талаптар
4.2.1.  Студенттер тандоо курсундагы окуу дисциплиналарын өздөштүрүүгө бөлүнгөн  окуу убактысынын көлөмүнүн чегинде, НББПда каралгандай,  конкреттүү дисциплиналарды тандап алууга укуктуу.
4.2.2. Студент өзүнүн жекече билим алуу траекториясын  түзүүдө дисциплина тандоосу жана даярдоонун (адистештирүүнүн) келечек профилине алардын таасири боюнча ЖОЖдон консультация ала алат. 
4.2.3. СЛМКны өнүктүрүү бөлүгүндө НББПны  өздөштүрүү менен натыйжаларга жетишүү максатында  студенттер студенттик өзүн-өзү башкаруунун өнүгүшүнө,  коомдук уюмдардын иштерине, спорттук жана чыгармачылык клубдарга, студенттик илимий коомдорго катышуу керек.
4.2.4. Студенттер белгиленген мөөнөттө ЖОЖдун НББПсы белгилеген  бардык тапшырмаларды аткарууга милдеттүү.
4.3. Студенттин 1 жумадагы окуу жүгүнүн  максималдуу көлөмү аудиториялык жана аудиториядан тышкары (өз алдынча иштөө) окуу иштерин кошкондо 45 саатты түзөт. 
Күндүзгү окуу формасында жумасына аудиториялык сабактардын көлөмү ЖКББнын деңгээлин жана даярдоонун багытынын өзгөчөлүгүн эске алып мамлекеттик билим берүү стандарты менен аныкталат жана ар бир окуу дициплинасын үйрөнүүгө бөлүнгөн жалпы көлөмдүн кеминде 50 пайызын түзөт. 

Окуу дисциплинасы боюнча өз алдынча иштөөгө бөлүнгөн сааттарга окуу дисциплинасы (модуль) боюнча экзаменге даярданууга каралган убакыт кошулат.

4.4.  Күндүзгү жана сырттан (кечки) окуу формасында аудиториялык сааттардын көлөмү жумасына 16 сааттан кем болбошу керек. 
4.5. Сырттан окуу формасында  студентке окутуучу менен жылына 160 сааттан кем эмес  көлөмдө иштешүү мүмкүнчүлүгү камсыздалыш керек.
4.6. Окуу жылында каникул убактысынын көлөмү 7-10 жуманы түзөт, анын ичинде  кышкы каникул 2 жумадан кем болбоого тийиш.
5. АДИСТЕРДИ ДАЯРДООДО НББПга  ТАЛАПТАР
5.1. Адисттик боюнча НББПны өздөштүрүүнүн натыйжаларына коюлуучу талаптар. 
550001 “Мамлекеттик тил кыргыз тилинде окутулбаган билим берүү мекемелеринде” адистиги боюнча бүтүрүүчү НББПнын максаттарына жана ушул ЖКББнын мамлекеттик билим берүү стандартынын 3.4 жана 3.8-пунктарында көрсөтүлгөн кесиптик иштин милдеттерине ылайык «адис» квалификациясын ыйгаруу менен төмөндөгү компетенцияларга ээ болушу керек:
а) универсалдык;
· жалпы илимий (ЖИК)

· курчап турган дүйнө жөнүндө жалпы билимге ээ, жашоонун, маданияттын баалуулуктарын таанып билүүгө жөндөмдүү; (ЖИК-1)

· кесиптик милдеттерди аткарууда математикалык, гуманитардык (табигый), экономикалык илимдер жөнүндө базалык билимин колдоно алат, дисциплиналар аралык мамиле жасап ар кандай илимдердин жетишкендиктерин жаңы билим алуу үчүн пайдалана билүү (ЖИК-2);

· заманбап маалымат технологияларын колдонуу менен өз алдынча жана өз демилгеси менен жаңы билим алууга жөндөмдүү; (ЖИК-3)

· салттуу билимди түшүнүүгө жана кабыл алууга жана аларды ишке ашырууга жолдорду табууга жана изилдөө иштеринде базалык билимин  колдонуу менен долбоорлор менен  иштөөгө   жөндөмдүү (ЖИК-4);

· илимдеги, техника жана технологиядагы, кесиптик чөйрөдөгү социалдык-экономикалык жана маданий жаңылыктарга анализ жүргүзө алат (ЖИК-5);

· өзүнүн кесиптик тармагында ишмердүүлүккө, ишинин жыйынтыгына, эмгегине илимий негизде өз алдынча баа берүүгө жөндөмдүү (ЖИК-6);
инструменталдык (ИК);
· кабыл алууга, маалыматка талдоо жүргүзүүгө, аны жалпылаштырууга, максатты  коюуга жана ага жетүү жолдорун тандоого жөндөмдүү (ИК-1);

· мамлекеттик жана расмий тилдерде логикалык жактан оюн ачык, аргументтүү айтууга жана жазууга жөндөмдүү (ИК-2);

· социалдык баарлашуу деңгээлинде чет тилдеринин биринде сүйлөшүүгө жөндөмдүү (ИК-3);

· ишкер сүйлөшүүлөрдү жүргүзө алат: эл менен иш алып бара алат, сүйлөшүүлөрдү, жыйындарды өткөрүү, иш кагаздарды жана электрондук байланыштарды уюштурууга жөндөмдүү(ИК-4);

· негизги усул, ыкмаларды, маалыматтарды сактоого жана иштеп чыгууга,  маалымат башкаруу системасында компьютер менен иштөөгө, анын ичинде глобалдык компьютердик  торчолордо жана корпоративдик маалымат системасында иштөөгө жөндөмдүү (ИК-5);

· уюштуруу жумуштарын иштеп чыгууга жана катышууга жөндөмдүү (АК-6);
 Социалдык-инсандык жана жалпы маданий (СИЖМК)
· коомдо кабыл алынган моралдык жана укуктук нормалардын чегинде иш алып барууга, адамдарга сый мамиле кылууга, башка элдердин маданиятына толеранттуу мамиле кылууга, кызматташтык  мамилелерди ишке ашырууга жөндөмдүү (СИЖМК-1);

· өзүнүн жетишкендиктерине жана кемчиликтерине сын баа бере алат, кемчиликтерин жоюуга жана ийгиликтерге жетишүүнүн жолдорун издөөгө жөндөмдүү (СИЖМК-2);

· жарандык демократиялык коомдун баалуулуктарынын негизинде диалог жүргүзүүгө, активдүү жарандык позицияны карманууга жөндөмдүү (СИЖМК-3);

· алган билимин сергек жашоого зарыл болгон  жаратылышты коргоого жана ресурстарды рационалдуу пайдаланууга  жөндөмдүү (СИЖМК-4);

· жамаат  арасында, анын ичинде дициплиналар аралык долбоорлордун үстүндө иштөөгө жөндөмдүү (СИЖМК-5);

· өткөндүн гуманисттик баалуу булактарынын маанисин жана аны сактоого, салттарын улантууну аңдап билүүгө жөндөмдүү. (ЭОЧ, “Манас” эпосу) (СИЖМК-6).
б) Кесиптик  компетенциялар (КК):
 жалпы кесиптик:
· тилдердин жана адабияттын (адабияттардын) тарыхынын жана теориясынын негизги жоболору жана концепциялары, коммуникациянын теориясы, филологиялык анализ жана тексттин интерпретациясы, тарых жөнүндө маалымат, филологиянын абалы жана перспективалары жөнүндө билимин көрсөтүүгө  жөндөмдүү (КК-1);

· заманбап маалымат технологияларын жана салттуу усулдарды колдонуу менен тилдик жана адабият фактыларын чогултуу жана анализ жүргүзүүнүн базалык ыктарына ээ (КК-2);
· коммуникациянын ар кандай тармактарында коммуникативдик стратегия жана тактикага, риторикалык, стилистикалык жана тилдик нормалар менен ыкмаларга ээ болуу (КК-3); 
илимий-изилдөө ишмердүүлүгү: 
· тилдердин жана адабияттын (адабияттардын) теориясы жана тарыхы, коммуникация теориясы, филологиялык анализ жана текстти интерпретациялоо жаатында алган билимдерин өзүнүн илимий-изилдөө  ишмердүүлүгүндө колдонууга жөндөмдүү (КК-4, КК-5); 

· аргументтештирилген  бүтүм чыгарылган филологиялык билимдин ыкмаларынын негизинде илимий жетекчинин көзөмөлүндө локалдык изилдөө жүргүзүүгө  жөндөмдүү (КК-6);

· илимий обзор, аннотация даярдоону, изилдөөнүн тематикасына жараша библиография жана реферат түзө алат, негизги библиографиялык булакты жана издөө системасын билет (КК-7);

· илимий дискуссияларга илимий докладдар, маалыматтар менен катышууга, изилдөөнүн материалдарын оозеки, жазуу жана виртуалдык (маалымат торчолоруна жайгаштыруу) түрүндө бере билүүгө жөндөмдүү (КК-8);

педагогикалык ишмердүүлүк:
· жалпы жана атайын орто билим берүү мекемелеринде тил жана адабияттан сабак бере алат жана класстан тышкары иштерди жүргүзө алат, жогорку билим берүү мекемелеринде филологиялык дисциплиналар боюнча сабактарды өтүү жөндөмүнө ээ болуу (КК-9);

·  колдонуудагы усулдардын негизинде сабактарды жана класстан тышкаркы  иш-чараларды өткөрүү үчүн окуу-методикалык материалдарды даярдоого жана кесипке багыттоо иштерин жүргүзө билүүгө жөндөмдүү (КК-10);

· окуучуларга филологиялык билимдерди  жайылтуу,  ар кандай типтеги текстерди жогорку деңгээлде түшүндүрүү, тилдик жана адабий материалдарды анализдей билүү жана алар менен тарбия иштерине даярдыгы (КК-11). 
колдонмо  ишмердүүлүк:
· стандарттык усулдун жана ар кандай типтеги тексттердин аракеттеги нормативдеринин  негизинде базалык билимге ээ (КК-12);

· тексттердин ар түрдүү типтерин оңдоп, иштеп чыгуунун базалык ыкмаларына ээ болуу (корректура, редакциялоо, комментарий берүү, рефераттоо ж.б.у.с.) (КК-13);
· ар түрдүү типтеги тексттерди (негизинен илимий жана публицистикалык, ошондой эле документтерди) чет тилдеринен чет тилдерине которо билүү; чет тилдериндеги документтерди, илимий эмгектерди жана көркөм чыгармаларды аннотациялоо жана рефераттоо (КК-14);
 долбоордук ишмердүүлүк :
· билим берүү жана маданий агартуу мекемелеринде, социалдык-педагогикалык, гуманитардык-уюштуруучулук, китеп чыгаруу, массмедиялык жана коммуникация чөйрөлөрүндө ар түрдүү долбоорлорду иштеп чыгууга жана жүзөгө ашырууга катыша билүү (КК-15);

уюштуруучулук-башкаруучулук ишмердүүлүк:
· өз алдынча кесиптик эмгек процессин уюштура билүү; кесиптик жааматтарда иштей билүү; жогоруда аталган кесиптик ишмердиктердин бардык түрлөрү боюнча алардын жааматтарынын иштерин тийиштүү материалдар менен камсыз кыла билүү (КК-16).
5.2. Адистик боюнча НББПнын түзүмүнө талаптар
Адистик боюнча НББПнын түзүмү төмөнкүдөй блокторду камтыйт:
1-блок «Дисциплиналар (модулдар);

2-блок «Практика»;

3-блок «Мамлекетиик жыйынтыктоочу аттестация».

	Адистик боюнча НББПнын түзүмү
	Адистик боюнча НББПнын жана анын блокторунун кредиттердеги көлөмү

	1-блок
	I Гуманитардык, социалдык жана экономикалык цикл;
II Математикалык жана табигый илимий цикл;
III Кесиптик цикл
	185-260

	2-блок
	Практика
	25-90

	3-блок
	Жыйынтыктоочу мамлекеттик аттестация.
	10-25

	Адистик боюнча НББПнын көлөмү
	300


ЖОЖ мамлекеттик билим берүү стандартынын талаптарына ылайык адистик боюнча НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жоопкерчилик тартат.

Дициплиналардын (модулдардын) топтомун жана алардын адистик НББПнын ар бир блогуна тиешелүү эмгек сыйымдуулугун ЖОЖ улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн талаптарын эске алуу менен ушул блок үчүн белгиленген көзөмөлдө өз алдынча аныктайт.

5.2.1. Адистик НББП төмөнкүлөрдү ишке ашырууну камсыздашы керек:

- гуманитардык, социалдык жана экономикалык циклдин милдеттүү дисциплиналарын, алардын тизмеги эмгек сыйымдуулугу Кыргыз Республикасынын билим берүү жана илим жаатындагы ыйгарым укуктуу мамлекеттик орган тарабынан аныкталат. Аталган дисциплиналардын мазмуну жана ишке ашыруу тартиби тиешелүү адистик боюнча ЖКББ мамлекеттик билим берүү стандарты менен белгиленет;
- кеминде 360 саат көлөмүндө дене тарбия жана спорт боюнча дисциплиналарды, алар өздөштүрүү үчүн милдеттүү болуп саналат, бирок кредиттерге которулбайт жана адистик НББПнын көлөмүнө киргизилбейт.

5.2.2. Практика 2-блогу окуу практикасын (таанышуучу, технологиялык, илимий-изилдөө иштери) жана өндүрүштүк практикасын (долбоордук, эксплуатациялык, педагогикалык, илимий-изилдөө иштери) камтыйт.

ЖОЖ бир же бир нече типтеги практиканы тандоого укуктуу, ошондой эле белгиленген кредиттердин чегинде кошумча типтеги практиканы белгилей алат.

5.2.3. «Мамлекеттик аттестация» 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык (дипломдук) ишти аткарууну жана аны жактоону (эгерде ЖОЖ бүтүрүүчү квалификациялык ишти (дипломдук) жыйынтыктоочу мамлекеттик атттестациянын курамына киргизген болсо) камтыйт.

 5.2.4.Адистик боюнча НББПнын алкагында милдеттүү элективдүү бөлүк болот.

Адистик боюнча НББПнын милдеттүү бөлүгүнө улуттук квалификациянын алкактарынын деңгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет. 
Мамлекеттик аттестациянын көлөмүн эске албаганда милдеттүү бөлүктүн көлөмү адистик боюнча НББПнын жалпы көлөмүнүн 50 пайыздан ашпоого тийиш. 

Адистик боюнча НББПнын элективдүү бөлүгүндө студенттер тиешелүү багыт боюнча дисциплиналарды тандай алышат, ошондой эле башка адистик боюнча НББПнын дисциплиналарын тандоого жол берилет.
 5.2.5. ЖОЖ ден соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы көрсөтмөлөр каралган НББПдан тышкары, адистерди даярдоонун негизги билим берүү программасы боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнчүлүктөрү эске алынат жана зарыл болгон учурда аталган адамдардын өнүгүүсүнү бузулушун түзөтүүнү жана социалдык көнүгүүсүн камсыз кылат.
5.3 Адистерди  даярдоонун НББПсын  ишке ашыруу шарттарына коюлуучу талаптар 
5.3.1. Окуу процессин кадрлар менен камсыз кылуу 
Адистерди даярдоонун   негизги билим берүү программасын ишке ашыруу окуткан дисциплинанын профилине ылайык базалык билими бар, илимий жана (же) илимий-методикалык иш менен системалык түрдө алектенген педагогикалык кадрлар тарабынан камсыз кылынышы керек, мында илимдин кандидаты же доктору окумуштуулук даражасы бар окутуучулар тарабынан берилген дисциплиналардын, лекциялардын үлүшү дисциплиналардын жалпы санынын   40 пайызын түзүшү керек.
Кесиптик циклдеги окутуучулар, эреже катары, кандидаттык, докторлук илимий даражасына жана (же)  тиешелүү кесиптик чөйрөдө иш тажрыйбасына ээ болушу керек. 

5.3.2. Окуу процессин окуу-методикалык жана маалыматтык камсыздоо

Негизги билим берүү программасы  негизги билим берүү программасынын  бардык окуу курстары, дисциплиналары (модулдары) боюнча  окуу-усулдук документация жана материалдар менен  камсыздалышы керек. Ар бир окуу дисциплиналарынын (курстардын, модулдардын) мазмуну  Интернет тармактарында же билим берүү мекемесинин локалдык тармактарында  берилиши керек.

Билим алып жаткандардын  аудиториядан тышкары иши усулдук камсыздоо менен жана  аны аткарууга кетирген  убактысынын  негиздөөсү менен коштолушу керек. Негизги билим берүү программаларын  ишке ашыруу ар бир билим алып жаткандардын  негизги билим берүү программасынын дисциплиналарынын (модулдардын) бүтүндөй  тизмеси боюнча түзүлгөн маалыматтар базасына  жана китепкана фондусуна жеткиликтүүлүгү менен камсыздалышы керек. Билим алып жаткандардын  өз алдынча  даярдыгы учурунда Интернет тармагына жеткиликтүүлүгү камсыздалышы керек. Жалпы билим берүү программасы боюнча ар бир студент билим берүү программасына кирген кесиптик циклдеги ар бир дисциплина боюнча   бирден кем эмес окуу жана бир окуу-усулдук басма жана/же электрондук басма менен (мезгилдүү басмалардын электрондук базаларын менен бирге) камсыздалышы керек.

Китепкана фондусу  акыркы  10 жылда  басылып чыккан  (гуманитардык, социалдык жана экономикалык циклдеги базалык  бөлүмдүн дисциплиналары үчүн – акыркы 5 жылдагы басмалар) бардык циклдердеги базалык бөлүмдүн  дисциплиналары боюнча  негизги окуу адабияттарынын басма жана/же электрондук басмалары менен толукталышы керек. Кошумча адабият фондусу окулуктан тышкары  расмий маалымат-библиографиялык жана мезгилдүү басмаларды ар бир 100 студентке 1-2 нуска эсебинде  толукталышы керек. 
Студенттер үчүн ата мекендик жана чет элдик ЖОЖдордун, ишканалар жана уюмдардын  маалыматтары менен ыкчам алмашуу, заманбап кесипкөй маалымат базаларына, информациялык маалымат жана издөө системалары: электрондук каталогдор жана китепканаларга, сөздүктөргө, тилдердин улуттук корпустарына, адабий жана илимий журналдардын негизги окутулуп жаткан тилдеги (тилдердеги) электрондук версияларына жеткиликтүүлүк мүмкүнчүлүктөрү  камсыздалышы керек.
5.3.3. Окуу процессин материалдык-техникалык жактан камсыздоо
Адистерди даярдоонун  негизги билим берүү программасын ишке ашырган жогорку окуу жайы, окуу планында каралгандай, окуп жаткандардын дисциплиналык жана дисциплина аралык даярдыгын, лабораториялык,  практикалык жана илимий-изилдөөчүлүк иштерин  жүргүзүүнү камсыздоочу материалдык-техникалык  базасы болушу зарыл жана ал  санитардык, өрткө каршы  эрежелерге жана нормаларга туура келиш керек.
Адистик боюнча НББПны ишке ашырууга мүмкүндүк берүүчү зарыл болгон материалдык-техникалык камсыздоонун  төмөнкүдөй тизмеси көрсөтүлөт:

- окуу кабинеттерин, компьютердик класстарды, практикалык жана лабораториялык сабактарды өткөрүү үчүн объекттерди жабдууга талаптар;

- маалыматтык жана телекоммуникациялык технологияларга жана тиешелүү технологиялык каражаттарга талаптар;

- зарылдыгына жараша ден соолугунун мүмкүнчүлүгү чектелүү окуп жаткандардын билим алышы үчүн атайын шарттар;

- адистик боюнча ишке ашырылып жаткан НББПнын өзгөчөлүгүн эске алуу менен башка талаптар;

5.3.4. Бүтүрүүчүлөрдү даярдоо сапатын баалоо 
Жогорку окуу жай даярдыктын сапатынын кепилдигин төмөндөгүдөй жол менен камсыздашы керек:
-  иш берүүчүлөрдүн өкүлдөрүн  тартуу менен бүтүрүүчүлөрдү даярдык  сапатын камсыздоо боюнча стратегияларды иштеп чыгуу;
- мониторинг, билим берүү программаларын  мезгилдүү рецензиялоо;
- студенттердин билимин жана  ыктарын, бүтүрүүчүлөрдүн  компетенцияларын баалоонун объективдүү процедураларын иштеп чыгуу;
-  окутуучулук курамдын компетенттүүлүгүн камсыздоо;
- макулдашылган критерийлер боюнча ишмердүүлүктү (стратегияны)  баалоо үчүн  өзүн-өзү текшерүүнү бат-баттан жүргүзүп туруу жана башка билим берүү мекемелери менен иш берүүчүлөрдү тартуу аркылуу өзүн салыштыруу;
- коомчулукту ишмердүүлүгүнүн натыйжалары, пландары, инновациялары жөнүндө маалымдап туруу.
Негизги билим берүү программасын өздөштүрүү сапатын баалоо жетишүүнүн күндөлүк көзөмөлүн, студенттердин аралык аттестациясын жана бүтүрүүчүлөрдүн жыйынтыктоочу мамлекеттик аттестациясын камтыш керек.
 Ар бир дисциплина боюнча  билимдердин күндөлүк жана аралык көзөмөлүнүн конкреттүү формаларын жана процедураларын ЖОЖ өз алдынча иштеп чыгат жана студенттерге  окутуунун бир ай аралыгында маалымдалат.
Персоналдык  жетишкендиктерине туура келген   НББПнын  (күндөлүк жана аралык аттестация) этаптуу талаптарына ылайык  студенттерди аттестациялоо үчүн баалоо каражаттарынын фондусу түзүлөт да, ал өзүнө кабылданган компетенциялардын билимдерин, ыктарын жана деңгээлин баалоого мүмкүндүк берген  типтүү тапшырмаларды, контролдук иштерди, тест жана көзөмөлдөөнүн башка формаларын камтыйт. Баалоо каражаттарынын фондусу ЖОЖ тарабынан иштелип чыгат жана бекитилет. ЖОЖ тарабынан студенттердин  келечек  ишмердүүлүгүнө ылайык жетишүүнүн күндөлүк көзөмөлүнүн жана аралык аттестациянын программасына максималдуу жакындашкан шарттар түзүлүшү керек. Ал үчүн конкреттүү дисциплинанын окутуучуларынан тышкары  тышкы эксперт катары иш берүүчүлөр, аралаш дисциплиналарды берген окутуучулар  ж.б. активдүү тартылышы керек.
Студенттерге бүтүндөй окуу процессинин мазмунун, уюштурулушун жана сапатын, ошондой эле айрым окутуучулардын иштерин  баалоо мүмкүндүгү берилиши керек.
Мамлекеттик жыйынтыктоо аттестациясы адистин бүтүрүүчү дипломдук ишин коргоону да камтыйт. «Мамлекеттик аттестация» мамлекеттик экзаменди тапшырууга даярдыкты жана тапшырууну, бүтүрүүчү квалификациялык (дипломдук) ишти аткарууну жана аны жактоону (эгерде ЖОЖ бүтүрүүчү квалификациялык (дипломдук) ишти жыйынтыктоочу мамлекеттик атттестациянын курамына киргизген болсо) камтыйт.

          Дипломдук иштин мазмунуна, көлөмүнө жана структурасына болгон талаптар аткаруу бийлигинин мамлекеттик органы тарабынан  бекитилген жана билим берүү чөйрөсүндө  мамлекеттик саясат жана нормативдик-укуктук жактан жөнгө салуу, ошондой эле адистин негизги билим берүү программасын өздөштөрүү  талаптарынын  бөлүмдөрүнүн МАМ ЖКББ маалымдары менен  жогорку окуу жайдын бүтүрүүчүлөрүнүн мамлекеттик жыйынтык аттестациясы жөнүндө аракеттеги ЖОБОнун  негизинде окуу жай тарабынан белгиленет.

